
Melding om forureining og forsøpling på parkeringsplass - gbnr.
327/1 63 Moldekleiv/Heiane

Alver kommune er gjort kjent med at det er plassert ein god del gjenstandar på ein
parkeringsplass ved Moldekleivmarka/Heiane, med gbnr. 327/1 63.

I følgje eigedomsregisteret er gbnr. 327/1 63 registrert på Meland Utbyggingsselskap AS.
Dette brevet blir difor sendt til føretaket.

Gjenstandane det dreier seg om er flytebrygger, ein uregistrert båt, ein container, fleire
båthengare, ein av dei svært rusta, diverse bildekk og anna avfall , sjå vedlagte bilete.

Kommunen reknar gjenstandane på eigedomen dykkar som avfall i henhold til
forureiningslova § 27, 1 . ledd, som forureining i henhold til forureiningslova § 7 . ledd og som
forsøpling i henhold til forureiningslova § 28 1 . ledd. Dette gjeld uansett kva for grunn de har til
å oppbevare desse gjenstandane på parkeringsplassen.

Tilhøva representerer eit alvorleg problem med tanke på forureining. Vidare verker lagringa
av gjenstandane skjemmande. Alver kommune kan forby oppbevaring av gjenstandar «når
det etter kommunens skjønn vil gjøre opphold eller ferdsel farlig, virke sterkt skjemmende eller
være til vesentlig ulempe», jf. plan-og bygningslova § 28-5 siste setning.

Når det er fare for forureining, skal den ansvarlege for forureininga sørgje for tiltak for å hindre
at forureining skjer. Når forureining har oppstått, skal den ansvarlege sørgje for å stanse, fjerne
eller avgrense forureininga, jf. forureiningslova § 7. Det er vidare etter forureiningslova § 28
første ledd eit generelt forbod mot å etterlate eller oppbevare avfall slik at det kan «virke
skjemmende eller være til fare eller ulempe for miljøet».

Alver kommune er forureiningsmynde jf. forureiningslova § 48, og har plikt til å undersøkje
meldingar som kjem inn til kommunen. Vi ber difor om ei tilbakemelding om:

tilhøva på staden

plan for vidare skadebegrensande tiltak basert på omfanget av forureininga og
effekten av iverksatte tiltak

Frist for tilbakemelding vert sett til 15.08.2021.

Spørsmål i saka kan rettast til sakshandsamar på telefon 5637 5000 eller på e-post. 

 

Aktuelt regelverk: 

 Kommunens tilsynsplikt følgjer av forureiningslova § 48  

 Plikt til å unngå forureining følgjer av forureiningslova § 7.  

 Kommunen kan gje pålegg om retting og fastsetje tvangsmulkt med heimel i 

forureiningslova kapittel 9.  

 Definisjon av avfall følgjer av forureiningslova § 27  

 Forbod mot forsøpling følgjer av forureiningslova § 28.  

 Pålegg om opprydding eller dekning av kostnader til andre ved opprydding følgjer av 

forureiningslova § 37 1.ledd.  

 

Ved all vidare kontakt i saka, ver vennleg og referer til sak nr.: 21/6590. 

 

 

Med vennleg helsing 

Alver kommune, Miljø og tilsyn 

 

 

Are Frøysland Grande  Astrid Riise 

Fungerande avdelingsleiar Rådgjevar 

 

Dette dokumentet er elektronisk godkjent og har difor ingen signatur. 

